
Р Е Ф Е Р А Т
ЗА ИЗБОР НА СОРАБОТНИК ВО ЗВАЊЕ АСИСТЕНТ ЗА НАУЧНАТА ОБЛАСТ

ДЕЛОВНО ПРАВО НА ПРАВЕН ФАКУЛТЕТОТ ПРИ 
УНИВЕРЗИТЕТ „ГОЦЕ ДЕЛЧЕВ“ ВО ШТИП

Cо Одлука бр.1102-60/5 од 23.3.2021 година донесена на 203. седница на Наставно-
научниот совет на Правниот факултет, одржана на 23.3.2021 година, определени сме за 
членови на Рецензентска комисија за избор на соработник во звање асистент, за научната 
област деловно право на Правниот факултет при Универзитетот „Гоце Делчев“ во Штип и 
тоа во следниот состав:

 – д-р Борка Тушевска-Гавриловиќ, вонреден професор во областа на деловното право 
на Правниот факултет при Универзитетот „Гоце Делчев“ - Штип;

 – д-р Кристина Мишева, вонреден професор во областа на деловното право на 
Правниот факултет при Универзитетот „Гоце Делчев“ – Штип;

 – д-р Билјана Тодорова, вонреден професор во областа на социјалното право на 
Правниот факултет при Универзитетот „Гоце Делчев“ - Штип.
Конкурсот за овој избор беше објавен во весниците „Слободен печат” и „Коха“ од 

5.3.2021 година и во предвидениот рок се пријавија кандидатите: 
 – м-р Кристијан Панев
 – м-р Ана Здравева
 – м-р Моника Паневска
 – м-р Мартина Глигорова.

Врз основа на приложената документација од кандидатите, чест ни е на Наставно-
научниот совет на Правниот факултет да му го поднесеме следниов

И З В Е Ш Т А Ј

Кандидатката м-р Моника Паневска нема поднесено целосна документација 
по објавениот конкурс. Кандидатката нема доставено препораки од најмалку двајца 
професори (вонреден/редовен) од соодветната научна област за која се врши изборот во 
звање асистент, како услов наведен во конкурсот, а согласно со Правилникот за посебните 
услови и постапка за избор во наставно-научни, наставно-стручни, научни, наставни и 
соработнички звања на Универзитетот „Гоце Делчев“-Штип. Од тие причини, нејзината 
документација се смета за некомплетна и нема да биде предмет на разгледување. 

Биографски податоци на кандидатите:
1. Кандидат м-р Кристијан Панев: При деталното разгледување на пријавата и 

доставената документација од кандидатот м-р Кристијан Панев, поднесена во 
предвидениот рок утврден во Конкурсот, Комисијата констатира дека кандидатот м-р 
Кристијан Панев доставил комплетна, соодветна и правно важечка документација 
што е предвидена согласно објавениот Конкурс. Комисијата постапи во детално 
разгледување на документацијата и го утврди следново:

Биографски податоци за кандидатот м-р Кристијан Панев
Кандидатот м-р Кристијан Панев е роден на 27.9.1992 година во Штип. 
Во 2016 година дипломирал на Правниот факултет при Универзитетот „Гоце Делчев“ 

во Штип, со просек 9.62 и се здобил со стручно звање: дипломиран правник-правосудна 
насока. Кандидатот м-р Кристијан Панев го продолжил своето правничко образование 
на Правниот факултет при Универзитетот „Гоце Делчев“ во Штип и се запишува на втор 
циклус на студии. По положување на испитите од вториот циклус на студии, кандидатот 
м-р Кристијан Панев пријавува тема за одбрана на магистерски труд од областа на 
деловното право, со наслов „Контрола на концентрациите како инструмент за заштита 
на конкуренцијата“. Во 2020 година, магистрирал на вториот циклус на студии со просек 
10.00 и се стекнал со звање магистер на правни науки – Правосудна насока, со 60 ЕКТС и 
квалификација од ниво VII A.

Паралелно со стекнувањето на правничко образование, кандидатот го надополнува 
своето образование и со ангажмани од практиката. М-р Кристијан Панев стекнува 
и работно искуство преку повеќе работни ангажмани. Во 2015 година, кандидатот е 
програмски координатор во Фондацијата за развој на локална заедница во Штип. Во 
рамките на овој ангажман, кандидатот е одговорен за координација на проекти во областа 
на граѓанско учество, децентрализација и добро владеење, е проектен координатор на 
„Ефективен механизам за граѓанско учество“ – УСАИД, координирање на програма 
за филантропија и прибирање на средства. Од оваа позиција, кандидатот организира 
работилници, обуки и други јавни настани. Искуство стекнува и преку ангажман на 
проектни активности во делот на „обезбедувањето на правна поддршка на граѓански 
организации.“ Во овој делокруг на работни искуства, кандидатот стекнува искуство во 
подготовка на планови за застапување, подготовка на извештаи и други административни 
работи. Кандидатот има положено и правосуден испит.

Од 2016-2017 кандидатот е практикант во Основен суд Штип.
Од март 2018 до јуни 2020 година, кандидатот м-р Кристијан Панев е ангажиран како 

правен експерт во „Коалицијата сите за правично судење“. Од оваа позиција стекнува 
искуство во делот на правната помош на граѓанските организации во делот на финансиско 
работење, авторски права итн. 

Од март 2018 до ноември 2019 година, кандидатот е ангажиран во проектни 
активности врзани за „Мобилни тимови за правна поддршка на граѓани и фамилии со 
ниски приходи“. 

Во 2019 година станува член на Управен одбор на Националниот младински совет на 
Македонија. Од оваа позиција стекнува искуство во делот на застапување и реализирање 
на младински политики, координација на организациски развој, активности за прибирање 
на фондови итн. Своите аспирации за стекнување на едукативна практична надградба, 
кандидатот ги манифестира и пред завршувањето на формално правничко образование 
преку првичниот ангажман од 2011 до 2015 година, како координатор на Младинскиот 
клуб Актив, Фондација за развој на локаната заедница  - Штип.

Од приложената документација, евидентно е и стекнатото искуство на кандидатот 
м-р Кристијан Панев во ангажман на повеќе проектни активности, учество на натпревари, 
работилници, обуки итн. Имено, кандидатот во 2015 година учествува на натпревар 
за „Меѓународна арбитража“, во организација на Правен факултет при УГД, понатаму, 
во 2017 година учествува во Охридската школа на природно право во организација на 
МАНУ и ОБСЕ. 

Во поглед на познавањето на странски јазик, како критериум за избор, кандидатот 
м-р Кристијан Панев го познава Англискиот јазик на C1 ниво, и има положено IELTS, 
Германскиот на B1 и Шпанскиот јазик на ниво C1 слушање, а ниво B2 за читање, говорна 
продукција и говорна интеракција. 

Кандидатот м-р Кристијан Панев има стекнато неколку признанија и награди и тоа:
 – LEAD MKD – Стипендирана програма – Проект на УСАИД за граѓанскоучество;
 – Пофалница за најдобра студент на Правиот факултет при УГД;
 – Прво место на државен ораторски натпревар – Европско движење во Република 

Македонија
 – Прво место на ораторски вечери на Правен факултет при УГД;
 – Прв говорник на национален дебатен турнир во Британска парламентарна дебата – 

Младински образовен форум во 2011 и 2012 година.
 – Како потврда за неговиот научен развој и стекнато знаење се и повеќето сертификати 

што ги стекнал и тоа: 
 – Сертификат за управување со проекти AECOM’s Consortium 2017,
 – Јавно говорење и правна аргументација, ИДЕА Југоисточна Европа, 2014;
 – Тренер за учиме право, Младински образовен форум;
 – Дебатен тренер, Младински образовен форум. 

Покрај стекнатото практично искуство, кандидатот м-р Кристијан Панев приложува 
и листа на публикации и линкови на кои се објавени истите, со што го потврдува и својот 

потенцијал и амбиција за творечка активност во сферата на правото и пошироко. Имено, 
кандидатот Кристијан Панев е автор и учествува во изработка на повеќе трудови и тоа:

Во 2016 година, во издаваштво на FinanceThink, објавена е публикација 
субвенционирано вработување, анализа на трошоците и придобивките, Субвенционирано 
вработување на невработени млади лица до 29 години, преку ослободување од придонеси.

Во 2020 година, во издаваштво на Фондацијата за развој на локалната заедница во 
Штип, го објавува трудот со наслов „Како се трошат парите на граѓанските организации – 
Анализа на практиките при трошењето на парите за граѓанските организации од буџетот 
на општина Штип“. Во рамките на овој труд, направена е темелна анализа на начинот 
на трошење на парите на граѓанските организации, а со цел да се види оправданоста и 
рационализирањето на парите во овој сегмент.

Во 2018 година, учествува на Петта Меѓународна конференција „Општествени 
промени во глобалниот свет“, во организација на Правниот факултет при УГД, со тема 
„Пристап до бесплатна правна помош“. Во овој труд кандидатот ги образложува правните 
аспекти на проблематиката, со цел да придонесе кон олеснувањето на користењето на 
бесплатната помош како посебен инструмент.

Истата година (2020), во издаваштво на Националниот Младински совет на 
Македонија, го објавува трудот со наслов: Нов бран во студентското организирање – 
Анализа на студентското (ре)формирање на државните универзитети во Штип, Битола 
и Тетово. Целта на целокупното истражување е да се прикаже позицијата на студентите 
во текот на студирањето, потребата од реформирање на истата и оправданоста во ова 
насока. 

Во 2020 година, го објавува прирачникот со наслов „Што треба да знам“? Прирачник 
за студентски права и одговорности на Универзитетите и студентските домови. Во овој 
прирачник фокусот е на подобрувањето на позицијата и знаењата на студентите, со цел 
создавање на подобра основа за остварување на своите права.

Во творечкиот опус на кандидатот влегува и магистерскиот труд со наслов „Контрола 
на концентрации како инструмент за заштита на конкуренцијата“. Во овој труд кандидатот 
обработува едно исклучително комплексно прашање и тоа како од теоретски така и 
од практичен аспект. Фокусот на магистерскиот труд е да даде одговор на прашањето: 
кој и колку ги контролира концентрациите, со осврт на Република Македонија и како 
тоа е правено уредено во Република Македонија. Понатаму, кандидатот м-р Кристијан 
Панев, особено се фокусира на анализирање на потребата од дополнителна законска или 
подзаконска интервенција, што претставува и најголемиот придонес во истражувањето. 

2. Кандидатка м-р Мартина Глигорова: При деталното разгледување на пријавата 
и доставената документација од кандидатката м-р Мартина Глигорова, поднесена 
во предвидениот рок определен во Конкурсот, Комисијата констатира дека 
кандидатката доставила комплетна, соодветна и правно важечка документација, 
согласно објавениот Конкурс. Комисијата детално ги разгледа сите документи од 
кандидатката. 

Биографски податоци за кандидатката м-р Мартина Глигорова:
Кандидатката м-р Мартина Глигорова е родена на 7.9.1992 година во Скопје. Во 

2014 година дипломирала на Правниот факултет „Јустинијан Први“ при Универзитетот 
„Св. Кирил и Методиј“ во Скопје со просечна оценка 8.38 и се здобила со стручно звање: 
дипломиран правник. 

По завршувањето на вториот циклус студии (насока-Меѓународно право и односи 
и Право на ЕУ, модул-Право на Европската Унија) со просечна оценка 9.50, кандидатката 
м-р Мартина Глигорова во ноември 2019 година го одбранила магистерскиот труд на 
Правниот факултет „Јустинијан Први“ при Универзитетот „Св. Кирил и Методиј“ во 
Скопје.

Со завршувањето на вториот циклус, кандидатката м-р Мартина Глигоровасе 
стекнала со звање магистер по право од областа на меѓународното право и односи и право 
на ЕУ. 

Од ноември 2020 година кандидатката е запишана на трет циклус студии на Правниот 
факултет „Јустинијан Први“ при Универзитетот „Св. Кирил и Методиј“ во Скопје. 

Кандидатката м-р Мартина Глигорова од 1.11.2019 година е во редовен работен однос 
во Министерството за информатичко општество и администрација во Одделението за 
меѓународна соработка и ЕУ интеграција. 

Покрај стекнатото правничко образование, во својата досегашна кариера, 
кандидатката м-р Мартина Глигорова има стекнато и практично искуство преку повеќе 
работни ангажмани. Имено во периодот од октомври 2015 до јануари 2016 година работи 
како практикант-волонтер во Основниот суд 2 во Скопје. 

Во 2015 година волонтирала во Македонскиот институт за европски студии. Во 
2017 година кандидатката м-р Мартина Глигорова била ангажирана како приправник во 
адвокатската канцеларија „Марковска и Андревски“. 

Од 2018 година е основач и асистент на Меѓународниот академски институт во 
Скопје. Од 30.5.2018 до 3.6.2019 година кандидатката била ангажирана како нотарски 
приправник во канцеларијата на нотар Роза Николова. 

Во делот на правничката едукација, надвор од формално-правното образование, 
кандидатката има реализирано повеќе активности. Имено, во јули 2018 година 
кандидатката посетувала мастер-клас на тема „Political Expediency behind International 
Criminal Courts“ на Inter-University Centre Dubrovnik, како стипендист на „Geoffrey Nice 
Foundation“ од Хаг, Холандија. 

Од април 2019 до јуни 2019 година била ангажирана како консултант во Институтот 
за истражување во животната средина, градежништво и енергетика. 

Од 2019 година кандидатката м-р Глигорова е основач, член и секретар на Уредувачкиот 
одбор на Центарот за научна размена и едукација. Во октомври 2018 година кандидатката 
била учесник во спроведување на проектот „Концепт за медиумски писмен студент“ 
организиран од Македонскиот институт за медиумски студии, каде била и предавач на 
три работилници во рамки на проектот. 

Во својата досегашна кариера, кандидатката има реализирано и проектни активности 
и тоа: Од 20.7.2020 до 13.10.2020 година м-р Глигорова била координатор на проектни 
активности на меѓународниот проект „The Global Pandemic and Journalists“ во организација 
на Центарот за научна размена и едукација во соработка со Infinit+ од Република Албанија. 

Својата експертиза ја гради и преку учество на повеќе консултантски позиции 
и тоа: Од септември 2020 година кандидатката м-р Мартина Глигорова е ангажирана 
како експерт од областа на меѓународното право и медиумската писменост и како 
комуникациски менаџер за промовирање на проектот на социјалните мрежи, на проектот 
„Youth for Freedom of Speach“, организиран од Универзитетското радио при Универзитетот 
„Св. Кирил и Методиј“ во Скопје. 

Кандидатката има и повеќе проектни активности. Од март 2021 година, кандидатката 
е стручен соработник на проектот „Жените и спортот-Промоција на олимписките 
вредности преку женското борење 2021-2028“. 

Покрај практичните искуства, ангажманите на проекти и консултантски позиции, 
кандидатката приложува и листа со публикации. Имено, м-р Мартина Глигорова се јавува 
како коавтор на прирачник со наслов „Медиумска писменост за млади“ во коавторство 
со проф. д-р Јасна Бачовска Недиќ. Овој прирачник е објавен во 2021 година, како дел од 
проектот „Унапредување на медиумската и информациска писменост и зајакнување на 
независните медиуми во Западен Балкан“.

Своите научноистражувачки активности ги базира и на учеството на повеќе 
конференции, симпозиуми, семинари, обуки и работилници.

Од приложената документација (копии од уверенија за познавање на англискиот, 
шпанскиот и германскиот јазик, заверени на нотар) се констатира дека кандидатката 
познава три странски јазици и тоа: англискиот, шпанскиот и германскиот јазик. 

Во својата досегашна научноистражувачка работа, освен изработениот и одбранет 
магистерски труд, кандидатката м-р Мартина Глигорова има објавено 3 труда, 1 прирачник 
и 1 онлајн статија. 

„Online Media Regulation-European Media Policy vs Republic of North Macedonia“ (2021), 
објавен во Зборник на трудови од Првата виртуелна конференција на Центарот за научна 
размена и едукација, во коавторство со проф. д-р Јасна Бачовска-Недиќ. Предмет на 
анализа во овој труд е законската правна рамка на медиумското работење и медиумската 
политика, со посебен осврт кон онлајн медиумите во Република Северна Македонија. 
Понатаму, „European Union Institutional Approach to Medialiteracy“ (2021), објавен во 
Зборник на трудови од Првата виртуелна конференција на Центарот за научна размена и 
едукација. Со фокус на компаративниот метод, во овој труд е направена историска анализа 
на медиумската писменост во Европската Унија и Република Северна Македонија. 

Во листата на трудови, кандидатката го наведува и трудот со наслов „Why Hate 
Crime should be punished more rigorously“ (2018), труд во коавторство со проф. д-р Татјана 
Петрушевска, презентиран на 5-та Меѓународна конференција на Правниот факултет при 
Универзитетот во Тетово, објавен во Justicia-International Journal of Legal Sciences. Во овој 
труд авторите се фокусираа на анализа на кривичните дела сторени од омраза, нивното 
соодветно законско определување и казнување, како и зајакнувањето на нивото на свест 
во процесот на заштитата на демократските вредности и почитувањето на човековите 
слободи и права. 

Кандидатката има магистрирано на тема: „Политиката на Европската Унија за 
медиумска писменост версус Република Македонија“. Магистерскиот труд е одбранет на 
Правниот факултет при Универзитетот „Гоце Делчев“ во Штип во 2019 година. Во својот 
труд, кандидатката се фокусира на поимното определување на  медиумско образование и 
медиумска писменост. Користејќи го методот на анализа, синтеза, историскиот метод, и 
аналитичко дескриптивниот метод, кандидатката ја презентира медиумската писмености 
и придонесува кон темелно проучување на оваа проблематика. Во трудот е даде приказ 
и на улогата на меѓународните организации во делот на медиумското образование и 
писменост, што само по себе претставува додадена вредност на истражувањето.

3. Кандидатката м-р Ана Здравева: При деталното разгледување на пријавата и 
доставената документација од кандидатката м-р Ана Здравева, поднесена во 
предвидениот рок определен во Конкурсот, Комисијата констатира дека кандидатката 
м-р Ана Здравева доставила комплетна, соодветна и правно важечка документација 
согласно објавениот конкурс. 

Биографски податоци за кандидатката м-р Ана Здравева: Кандидатката м-р Ана 
Здравева е родена на 5.8.1992 година во Штип. Во 2016 година дипломирала на Правниот 
факултет при Универзитетот „Гоце Делчев“ во Штип како студент на генерацијата со 
просечна оцена 9.55 и се здобила со стручно звање: дипломиран правник-правосудна 
насока. 

По завршувањето на вториот циклус студии правни студии - правосудна насока, со 
просечна оценка 10, кандидатката м-р Ана Здравева во ноември 2019 година го одбранила 
магистерскиот труд на Правниот факултет при Универзитетот „Гоце Делчев“ во Штип и се 
стекнала со звање магистер на правни науки - правосудна насока.

Во периодот од 1.10.2016 до 1.10.2017 година работи како практикант-волонтер во 
Основниот суд во Штип. Од 1.6.2018 година до денес кандидатката е ангажирана како 
проектен асистент на неколку проекти во Здружението на правници „ЛегалТинк“ во 
Штип. 

Од 1.9.2018 до 1.10.2020 година работи како практикант во Основното јавно 
обвинителство во Штип.

Во својот практичен едукативен развој, кандидатката м-р Здравева го додава и својот 
ангажман во текот на 2020 година, кога била ангажирана како локален координатор на 
проект на Младинскиот образовен форум во Штип и како координатор на акција во 
рамки на проект на УСАИД. Од септември 2016 г. до денес кандидатката е ангажирана 
како секретар на Општинска изборна комисија - Штип. 

На 22.1.2018 година кандидатката м-р Ана Здравева го положила правосудниот 
испит. Од приложената документација (копии од уверенија за познавање на англискиот 
и германскиот јазик, заверени на нотар) може да се констатира дека кандидатката има 
познавање на англискиот и на германскиот јазик како странски јазици. 

Покрај својот магистерски труд во својата досегашна научноистражувачка работа, 
кандидатката м-р Ана Здравева има објавено 2 труда и тоа:

„Пристап до бесплатна правна помош во Република Македонија“ (2018), објавен 
во Зборник на трудови од Петтата меѓународна научна конференција „Општествените 
промени во глобалниот свет“ - област млади истражувачи, одржана во септември 
2018 година на Правниот факултет при Универзитетот „Гоце Делчев“ во Штип. Во овој 
труд е направена анализа на системот на бесплатна правна помош како инструмент 
за обезбедување еднаков пристап до правда на сите граѓани. Во рамките на овој труд, 
направена е анализа на достапноста и користењето на овој правен механизам, што 
претставува најголемата вредност во трудот.

Понатаму, во својот творечки опус, кандидатката ги анализира и права и обврски на 
студентите и студентските претставници при Универзитетот „Гоце Делчев“-Штип“ (2018), 
објавен како публикација-брошура во рамки на проект на Здружението на правници 
„ЛегалТинк“ во Штип, како коавторско дело со Ивана Стојанова. Во трудот е направен 
приказ и анализа на правата и обврските на студентите при Универзитетот „Гоце Делчев“, 
студентските тела и органи кои ги застапуваат нивните интереси и заштитуваат нивните 
права, со цел да се придонесе кон подобрување на позицијата на студентите во степенот 
на информираност и познавање на статусот студент.

Кандидатката м-р Ана Здравева има магистрирано на тема: „Корупцијата во високото 
образование“. Магистерскиот труд е одбранет на Правниот факултет при Универзитетот 
„Гоце Делчев“ во Штип во ноември 2019 година. Во трудот кандидатката дава краток осврт 
на корупцијата во општеството и корупцијата во високото образование, феноменолигија 
и етиологија на овие дела во високото образование. Пристапот во анализата вклучува 
теоретски и практичен аспект. Поточно, покрај законските и подзаконските акти кои ја 
регулираат оваа тематика, направена е анализа и во практиката. Практичниот аспект се 
базира на истражувањето спроведено на Правниот факултет при Универзитетот „Гоце 
Делчев“ во Штип.

ЗАКЛУЧОК И ПРЕДЛОГ

Согласно со Законот за високото образование и Правилникот за посебните услови 
и постапката за избор во наставно-научни, наставно-стручни, научни, наставни и 
соработнички звања на Универзитетот „Гоце Делчев“ – Штип, Рецензентската комисија 
ја разгледа комплетната документација која и беше доставена, а која беше предвидена 
во Конкурсот за избор на соработник во звање асистент за наставно-научната област 
деловно право објавен во дневните весници „Слободен печат“ и „Коха“ на 5.3.2021 година 
и констатира дека се пријавиле четири кандидатки. 

Истовремено, Комисијата констатира дека кандидатките м-р Кристијан Панев, м-р 
Мартина Глигорова и м-р Ана Здравева ги доставиле сите потребни документи и дека 
ги исполнуваат условите за пријавување на конкурсот, додека кандидатката м-р Моника 
Паневска доставила некомплетна документација, од кои причини истата не беше предмет 
на разгледување.

По прегледот на приложената документација и прилозите во истата, Рецензентската 
комисија констатира дека кандидатката м-р Мартина Глигорова не го исполнува условот 
предвиден со член 170, став 1, точка 2 од Законот за високото образование и Конкурсот 
за избор на наставници, соработници и стручен соработник на единиците во состав на 
Универзитетот „Гоце Делчев“-Штип, односно кандидатката има стекнато звање магистер 
по право од областа на меѓународното право и односи и право на ЕУ, што ја правени 
несоодветна за областа деловно право.

Комисијата внимателно ги прегледа и проучи приложените документи од 
кандидатката м-р Ана Здравева и констатира дека и покрај исполнувањето на другите 
критериуми кои се бараа по објавениот Конкурс, кандидатката не е магистрирана во 
областа на деловното право, за којашто област е и распишан Конкурсот.

Комисијата ги прегледа и приложените документи на кандидатот м-р Кристијан 
Панев. Од приложената документација Комисијата заклучи дека кандидатот м-р Кристијан 
Панев е магистер на прави науки - правосудна насока со магистерска тема од областа 
на деловното право, за која област е распишан и Конкурсот. Според Рецензентската 
комисија, ова му дава своевидна предност во однос на другите кандидати. Кандидатот во 
документацијата презентирал соодветен творечки опус, голем опсег на стекнато работно 
искуство, ангажман на бројни проектни активности, учество на повеќе научни и стручни 
конференции, работилници, стекнати признанија и сертификати, што за позицијата 
асистент во областа на деловното право го прави соодветен. 

Врз основа на претходно образложеното, Рецензентската комисија смета дека 
кандидатот м-р Кристијан Панев во целост ги задоволува образовните, научните и 
стручните критериуми, како и законските услови и условите предвидени со постојните 
акти на Универзитетот „Гоце Делчев“ во Штип за избор на соработник во звање асистент. 
Со оглед на тоа, членовите на Комисијата едногласно и со задоволство му предлагаат на 
Наставно-научниот совет на Правниот факултет при Универзитет „Гоце Делчев” - 
Штип да го избере м-р Кристијан Панев за соработник во звање асистент за научната 
област деловно право.

РЕЦЕНЗЕНТСКА КОМИСИЈА:

Д-р Борка Тушевска-Гавриловиќ, вонреден професор, претседател, с.р.
Д-р Кристина Мишева, вонреден професор, член, с.р.
Д-р Билјана Тодорова, вонреден професор, член, с.р.


